
Ереван, 1960

Դիլիջանի գրադարանի պատմությունը սերտ կերպով կապված

է դպրոցի պատմության հետ: Դիլիջանի դպրոցը մոտ հարյուր
տարվա անցյալ ունի: Սակայն գրադարանը որպես ինքնուրույն
գրադարան, որ կրում է հայ գրող-մանկավարժ Ղազարոս Աղայա-
նի անունը, գործում է 1908 թվից:

Գրադարանի առաջին վարիչ-գրադարանավար եղել է ծխա-
կան դպրոցի ավագ ուսուցիչ, դիլիջանցի Հովհաննես Զաքարյա-
նը: Դպրոցի ուսուցիչներ՝ Ստեփան Դավթյանը, Աննա և Հրանտ
Խանզադյանները, Վահան Սողոմոնյանը, ամեն կերպ նպաստել են
գրադարանի կազմակերպման աշխատանքներին:

Ուսուցիչների և աշակերտների ուժերով, հօգուտ գրադարանի
տեղի են ունեցել ներկայացումներ, համերգներ:

Նոր գրադարանը,-- ինչպես գրում է իր հուշերում Հովհաննես
Զաքարյանը, -- իր կյանքը սկսել է մի քանի տասնյակ գրքերով:

1908 թվին կազմակերպվում Թբիլիսիի Բարեգործական ըն-
կերության Դիլիջանի ճյուղը: Ընկերությունը ուշադրություն է
դարձնում կուլտուրական հիմնարկների, որոնց թվում նաև գրաւ
դարանի աշխատանքների վրա:

Հարստացվում է գրքային ֆոնդը զանազան նվիրատվություն--
ներով:

1909 թվի հունվարի 9-ին, Կովկասյան Հայկական Բարեգոր-
ծական ընկերության խորհրդին ուղղված իր զեկուցման մեջ դըպ-

րոցական տեսուչ Վահան Տեր-Թադևոսյանը գրում է. <<Դպրոցն ունի
նաև գրադարան, 400 հատոր հայ և ռուսաց գրքերով>>1:

1908-1909 թվերին Դիլիջանի հասարակությունը իր միջոց-
ներով կառուցում է հատուկ շենք ակումբ-գրադարանի համար,
որը ավարտվում Է 1909 թվի ամռանը, ուր և փոխադրում են գրա՝
դարանի գրքերը:

Բարեգործական ընկերության օգնությամբ, ուսուցչական կազ-
մը կարողանում է կարճ ժամանակամիջոցում գրադարանը
հարստացնել նոր գրականությամբ և ներգրավել ընթերցողներ:
Վերոհիշյալ տեսչի նույն զեկուցագրում ասված է, որ Դիլիջանի
հասարակության 70 տոկոսից ավելին գրագետ է: Ընթերցողների
մեջ զգալի տեղ էին գրավում երիտասարդ աղջիկները և կանայք:

Ցարական կառավարությունը երբեք ոչ մի կոպեկ չի ծախսել
հայկական դպրոցների, մանավանդ գրադարանների վրա:

Ազգային կուլտուրան ճնշելու, հայ, ինչպես և այլ ազգի ժո-
ղովուրդներին տգետ, անգրագետ, խավար պահելու համար ցարա
կան կառավարությունը հաճախ փակել է հայկական դպրոցները:
Դիլիջանում ցարական կառավարության օրոք բացվել է երկդաս-
յան ռուսաց դպրոց, ուր սովորել են տեղացի ռուս երեխաները: Հա-
յերը չեն հաճախել այդ դպրոցը, բացառությամբ տեղի վաճառա--
կանների մի քանի երեխաներից:

Ռևոլյուցիոն շարժումների ծավալից վախեցած ցարական իշ-
խանությունը ստիպված է լինում 1905-1906 թվականներին թույլ
տալ նորից բանալ հայկական որոշ դպրոցներ, այդ թվում և Դիլի-
ջանի Ծխական դպրոցը: Ինչպես Դիլիջանի դպրոցը, այնպես էլ
գրադարանը ծանր նյութական վիճակ են ապրել:

Դիլիջանից ոչ շատ հեռու գտնվող Հաղարծնի վանքը ունեցել
է հարուստ տնտեսություն, վարելահողեր (700 դեսյատին անտառ),
սակայն վանքը ոչնչով չի օգնել տեղի կուլտուրական հիմնարկնե-
րին:

Չնայած գրադարանի սուղ միջոցներին, աշխատանքը կանգ չի
առել: Դպրոցի անձնվեր ուսուցիչները ոգևորված Խաչատուր Աբով-
յանի, Միքայել Նալբանդյանի, Բելինսկու, Չերնիշևսկու առաջադեմ

1 Հայկական ՍՍՌ Պետական կենտրոնական արխիվ, ֆոնդ. 28, գործ
129, թերթ 55-57:

գաղափարներով; ոչ մի ջանք չեն խնայել տարածելու ուսումն ու
գիտությունը, գիրքը ժողովրդի մեջ:

Դիլիջանի գրադարանը օր ավուր հարստացել է հայ, ռուս,
ինչպես նաև եվրոպական դասական գրողների (Շեքսպիր; Շիլլեր,
Գյոթե, Բալզակ, Սերվանտես, Դիկենս և այլ) երկերով:

Բացի գեղարվեստական երկերից, գրադարանը ձեռք է բերել
նաև փիլիսոփայական, բժշկական, գյուղատնտեսական և այլ
գրքեր:

Ցարական իշխանության ժամանակ Դիլիջանի հասարակու-
թյան ամենասիրելի միակ կուլտուրական վայրը ձմռանը եղել է
ակումբ-գրադարանը, իսկ ամառվա ամիսներին Ռոտոնդոն իր ըն-
թերցարանով, ուր տեղի էին ունենում դասախոսություններ, ներ-
կայացումներ, համերգներ, երեկույթներ, ընթերցվում էին թերթեր,
գրքեր:

19-րդ դարի վերջին և 20-րդ դարի սկզբին հանգստանա-
լու եկած հայ ինտելիգենցիան, լավագույն դերասան-դերասանու-
հիների բեմադրությունները առաջ են քաշել բազմաթիվ տեղացի
սիրողներ, նպաստել Դիլիջանի ազգաբնակչության կուլտուրական
զարգացմանը: Բաքվի, Թբիլիսիի, Երևանի բուրժուազիայի ամա-
ռանոց գալը նպաստել է Դիլիջանի բնակարանային շինարարու-
թյանը: Դիլիջանի հասարակությունը մեծ սիրով ու խնամքով է
շրջապատել իր հատ ու կենտ փոքրիկ աղքատիկ կուլտուրական
հիմնարկները- դպրոցը, ակումբ-գրադարան ընթերցարանը: Այդ
է պատճառը, որ ցարական իշխանության օրոք Դիլիջանը այն եզա-
կի վայրերի թվին է պատկանել, ուր գրագիտության տոկոսը մեծ
է եղել: Հասարակությունն իր կոպեկներով կառուցել է գրադարանի
շենքը, խնամել, պահպանել այն:

Հայ գրողներից շատերը եղել են Դիլիջանում, շատերը գրավոր
նկարագրություններ են թողել Դիլիջանի մասին: Հիշենք, որ Խա-
շատուր Աբովյանի <<Վերք Հայաստանի>> վեպի հերոս Աղասին եղել

Դիլիջանում: Ավելի ուշ ժամանակներում Դիլիջանում եղել են
Մադաթ Պետրոսյանը, Ճուղուրյանը, Մուրացանը: Շիրվանզադեն
սիրում էր հանգստանալ Դիլիջանում, ուր նա հանդիպումներ էր
ունենում իր ազգական-բարեկամ դերասան Հովհաննես Աբելյանի
հետ և Դիլիջանի հասարակությունը բախտ էր ունենում մի անգա.
մից տեսնել - և <<Նամուսի>> հեղինակին և մեծ դերակատարին: Նա-

մուսը պիեսայի է վերածվել հենց Դիլիջանում: Մի քանի անգամ
Դիլիջան են հաճախել հայ մեծատաղանդ բանաստեղծներ՝ Հով-
հաննես Թումանյանը, Ավետիք Իսահակյանը, Վահան Տերյանը,
Եղիշե Չարենցը:

Շատ ճանապարհորդներ, գրողներ, դերասաններ, հովվեկներ
այցելել են Դիլիջանի գրադարանը, օգտվել նրա գրքերից:

Դիլիջանի մեղմ կլիման, կազդուրիչ ու բուժիչ օդը, առողջա-

րար, մաքուր, սառը, համեղ ջրերը, խիտ ստվերապատ անտառնե-

րը, միշտ էլ գրավել են շատերի ուշադրությունը, հյուրընկալել ու
բուժել հիվանդներին: Փոքրիկ վայր է եղել Դիլիջանը. 1908 թ.
այստեղ բնակվել են 208 տնտեսություն: Փոքրիկ է եղել նրա գրա-
դարանը, սակայն ամեն մի սերունդ աշխատել է որևէ կերպ օգնել
գրադարանին, պահել, պաշտպանել, կազմել գրքերը, խնամքով
օգտագործել եղած ֆոնդերը:

Նոր կյանք է սկսվում Դիլիջանում Հոկտեմբերյան Սոցիա-
լիստական Մեծ ռևոլյուցիայից հետու

Ռազմաճակատից տուն են վերադառնում ռևոլյուցիոն ոգով
դաստիարակված զինվորներ, Բաքվից գալիս են բանվորներ, որոնք
իրենց հետ բերում են նաև նոր՝ սովետական գրա՝յանություն:

1918-1920 թ.թ. դաշնակցության դաժան, խավարամիտ տի-
րապետության ժամանակ միակ լուսավոր վայրը Դիլիջանում
մնում է դպրոցը, գրադարան-ակումբը: Այդ ժամանակ Դիլիջանի
միջնակարգ դպրոցում որպես դասատուներ աշխատում են բոլշևիկ
ուսուցիչներ՝ Հայկ և Էբրիկ Յաղուբյանները, Մուշեղ Աղայանը,
Եղիշե Շամախյանը, Հովհաննես Պողոսյանը, Վ. Տեր-Աբրահամ-
յանը, Արմենակ Ղարախանյանը և ուրիշներ, որոնք լինելով ընդհա-
տակյա կոմունիստական կազմակերպության անդամներ, կարողա-
նում են նույն ոգով դաստիարակել ինչպես դպրոցի աշակերտնե-
րին, այնպես էլ տեղի զինվորներին և գյուղացի երիտասարդներին:

Նրանք բազմակողմանիորեն զարգացած կոմունիստներ, բա-
րոյական մեծ ուժի տեր անձնուրաց մարտիկներ էին, օգնում էին
երիտասարդության ռևոլյուցիոն դաստիարակությանը և ներշնչում
սեր դեպի գրականությունը, գիտությունը:

Թբիլիսիից Դիլիջան է գալիս երիտասարդ Գևորգ (Ժորիկ) Իշ-
խանյանը, որը <<Սպարտակ>> երիտասարդական կազմակերպության
մեջ է ներգրավում մի շարք ուսուցիչների և երիտասարդների:

Թե կոմունիստները, թե երիտասարդ «Սպարտակյանները»
լայն կերպով օգտվել են Դիլիջանի գրադարանից: Այդ օրերին գրա՝
դարանը միաժամանակ ծառայում էր որպես կոմունիստների
ընդհատակյա հանդիպման վայր:

Աշակերտական ինքնագործ խմբերում, որոնք միշտ կապված
են եղել գրադարանի հետ, քննարկել են քաղաքական, գիտական,
գեղարվեստական, նույնիսկ փիլիսոփայական հարցեր: Ծանոթա-
ցել ու մշակել են սովետական այն գրականությունը, որը ստաց-
վում էր Մոսկվայից (Բաքվի միջոցով), հայերեն և ռուսերեն լեզու-
ներով:

Երիտասարդ <<Սպարտակյանները» «ծանոթ են եղել Մարքսի,
Էնգելսի, Լենինի աշխատությունների, հոդվածների հետ:

Շատ հարցեր քննվել են ընդհատակյա պայմաններում: Հոկ- I
տեմբերի մեծ շունչը հասել էր Հայաստանի քաղաքներն ու բնակելի
վայրերը:

Դիլիջանը սերտ կերպով կապված էր Իջևանի շրջանում աշխաւ
տող բոլշևիկ ուսուցիչների հետ, ինչպես Ենոք Մկրտումյանի, Աղա-
սի Վարդանյանի: Դիլիջանում ընդհատակյա աշխատանք է տանում
նաև .Սարատովից Հայաստան գործուղված բժշկական ֆա-
կուլտետի կոմունիստ-ուսանող Վաղինակ Հովսեփյանը (Լևոն),

-Դիլիջանի գավառում լինում է Արմենկոմի ներկայացուցիչ
-Շավարշ Ամիրխանյանը:

Դաշնակցական կառավարությունը երկիրը տանում էր դեպի
կործանում: Նրանց հրահրած եղբայրասպան կռիվները, սովը, տի-
ֆըն ու տարափոխիկ հիվանդությունները, հիվանդ, քաղցած որ-
բերը, գործազուրկ, անտուն գաղթականները, խմբապետների վայ-
րագ կամայականությունները, ահա այս է մռայլ անցյալի պատ-
կերը: Երկրում չէր գործում ոչ մի արդյունաբերական ձեռնարկու-
թյուն, հողերը մնացել էին անմշակ, գյուղացին առանց սերմացուի:

-Բավական է ասել, որ դաշնակցությունն իր տիրապետության տա-
րիներին ոչ մի գիրք, դասագիրք չկարողացավ հրատարակել:

Այդ պայմաններում պատրաստվում, կոփվում են հեղափո-
խական ուժերը: 1920 թվի չ մայիսին Կոմունիստական պարտիայի

ղեկավարությամբ տեղի է ունենում ժողովրդի զինված ապստամ-

բությունը:
.Դիլիջանի գավառի և Հայաստանի 12 այլ շրջանների ղեկա-

վարության որոշ սխալների, երիտասարդ ռևոլյուցիոներների ան-
-

փորձության, մյուս կողմից ուժերի անհավասար լինելու պատ-
ճառով մայիսյան ապստամբությունը պարտվեց:

Ծանր, մահացու հարված ստացան ընդհատակից դուրս եկած
կոմունիստական ու երիտասարդական կազմակերպությունները,

պարտիզանական, գյուղացիական ու զինվորական ռևոլյուցիոն
ուժերը: Կատաղած դաշնակները գազանաբար սպանեցին աննկուն

բոլշևիկներ՝ Ենոք Մկրտումյանին, Հակոբջանյանին, Վաղինակ

Հովսեփյանին, Վասիլի Ալեքսևին: Սոսկալի ծեծի են ենթարկվում

բանտարկված Արմենակ Ղարախանյանը, Ժորիկ Իշխանյանը:
Բանտարկվում է նաև Մուշեղ Աղայանը: Ուսուցիչների որոշ մասին ,
(Ցաղուբյան, Շեմախյան, Եղիշե) հաջողվում է պարտիզանների
հետ անցնել Սովետական Ադրբեջան: Ցրվում, թաքնվում են նաև
<<Սպարտակ>> կազմակերպության անդամները:

Այդ ծանր հարվածներն անդրադառնում էին գրադարանի աշ-
խատանքների վրա, որովհետև պայքարող մարտիկները միևնույն
ժամանակ գրադարանի ակտիվ ընթերցողներն ու մասսայական

միջոցառումների կազմակերպողներն էին:
Գրադարանի կյանքում ամենածանր շրջանը սկսվում է մա-

յիսյան ապստամբությունից հետո: Դաշնակները-ոչ միայն նյու՝
թական միջոցներ չեն տրամադրում գրադարանին, այլև ամեն

կերպ խանգարում են նրա նորմալ աշխատանքներին: Խավարա-

միտ մաուզերիստները գրավում են դպրոցի, գրադարանի շենքը և
դարձնում այն իրենց շտաբը:

Վայրենի մաուղերիստները գրադարանի փայտյա հատակի

վրա խարույկ են վառում և կրակի մեջ նետում Աղայանի, Ռաֆ-
ֆու, Թումանյանի, Շիրվանզադեի, Պուշկինի, Շեքսպիրի և այլ
գրողների երկերը: Խնամքով հավաքած, կազմած գրքերից են վրեժ

լուծում վայրագ զավթիչները: Դպրոցի_ պահակ Վասիլ բիձան (Իս-
կանդարյան) արտասուքն աչքերին խնդրում է, աղաչում, որ գրքե.

րը չայրեն: Վայրենի քրքիջով գազանները դեն են հրում ծերունուն

ու շարունակում իրենց ստոր գործը:
Այդ ժամանակ Վասիլ Իսկանդարյանը իմաց է տալիս ուսուց-

շուհուն, որը իր հերթին հայտնում է աշակերտներին և ընդհա-
տակյա երիտասարդական կազմակերպության անդամներին: Բու
ղոքելով դաշնակցական բանակի մի սպայի, նրանք խնդրում են
օգնել իրենց գրքերը կրակից փրկելու: Սպան ասում է, որ մաուզե-
րիստները գնացել են ճաշի, մոտ մի ժամ ժամանակ կա, եթե կա-
րող եք փրկեք գրքերը, իսկ ինքը հեռանում է այդ վայրից: Անմի-
ջապես շարվում են պատանի տղաներն ու աղջիկները գրադարանի
պահարաններից մինչև շենքի պահեստը: Մեկը՝ մյուսին հանձնելով
գրքերը, նրանք պահարանները արագորեն դատարկում են և պա-
հեստում դասավորում ու թացքնում գրականությունը: Անմիջապես
հանգցնում են կրակը, ջուր լցնում խարույկի վրա, մաքրում ու
կես ժամ անց ամենքը անհետանում տուն:

1920 թվականի մայիսյան ապստամրության ճնշումից հետո,
հենց իրենց դաշնակների մեջ նկատվում է հուսալքում, զորքում
դասալքում: Որքան դաժան են եղել նրանք բոլշևիկներին ճնշելու,
ֆիզիկապես ոչնչացնելու գործում, այնքան այժմ նրանք վախկոտ
ու անվստահ են դառնում:

Սովետական Ռուսաստանը օր-օրի վրա աճում ու ամրանում
էր: Հարևան Ադրբեջանը արդեն սովետական էր Հայաստանից

.Ադրբեջան գնացած հազարավոր կարմիր-պարտիզաններ ու կո-
մունիստներ պատրաստվում էին նոր գրոհի: Երկրի ներսում ամե-
նախոր ընդհատակում ծավալվում, ամրանում ու զինվում էին ընդ-
հատակյա նոր ու նոր ժողովրդական զանգվածներ: Դաշնակների
ազգաջինջ քաղաքականության հետևանքով տաճիկները գրավել
էին Ալեքսանդրապոլը, .հասել մինչև Ղարաքիլիսա և սկսել հայ
ժողովրդի ջարդը, կողոպուտն ու բռնությունները: Ժողովուրդը այդ
դրությունը երկար տանել չէր կարող, պետք է վերջ տրվեր դաշ-
նակցական մարիոնետային կառավարությանը:

a
Եվ ահա 1920 թվի նոյեմբերի 29-ին Հայաստանի աշխատավո-

րությունը Կոմունիստական պարտիայի ղեկավարությամբ, ռուս
ժողովրդի ու բանվորական Բաքվի օգնությամբ դուրս շպրտեցին
երկրից դաշնակ մաուղերիստներին:

Իջևան--Դիլիջանը Հայաստանի առաջին վայրերն էին, -ուր
հաստատվեցին սովետական կարգերը:

Դիլիջանի վրայով Երևան անցան Հայաստանի զինված ուժերը,
որոնց ամեն տեղ միանում էին - տեղի նորանոր կազմակէրպված

ջոկատներ: Վ. Լենինի կարգադրությամբ անմիջապես օգնություն

հասցվեց Հայաստանին: Սովետական Ադրբեջանից Նարիման

Նարիմանովի ջանքերով անմիջապես Հայաստան ուղարկվեց ձուկ,

-նավթ, հացահատիկ, գրականություն:
Հայաստանին օգնելու համար Ռուսաստանից ստացվում էր

գրականություն, <<թղթադրամ, հացահատիկ, ձուկ, կտորեղեն և այլ
նյութական միջոցներ: :Մինչև Վրաստանում սովետական կարգեր

հաստատվելը (1921 փետրվարի 25-ը) բոլոր ապրանքները

Աղստաֆա կայարանից Երևան էին փոխադրվում Իջևան--Դիլիջան

_Սևան խճուղով:
-Դիլիջանի գավառում նոյեմբերի 30-ից բուռն կերպով սկսվեց

կուլտուրական կյանքը: Կազմակերպվեցին մանկապարտեզներ,

դպրոցներ, խրճիթ-ընթերցարաններ, ակումբ-գրադարաններ,>

սկսվեց գործել առաջին սովետական թատրոնը դերասանուհի Հաս-

միկի ղեկավարությամբ և տեղի բազմաթիվ սիրողների մասնակ-

ցությամբ, որոնցից ամենահինը՝ Սիմոն Ղազարյանը մինչև այսօր

էլ աշխատում է: Դիլիջանում հրատարակվեց <<Կարմիր Դիլիջան>>

առաջին:թերթը: Կյանք առավ, աշխուժացավ նաև Դիլիջանի -գրա-

դարանի գործունեությունը:

Կոմունիստական պարտիան, սովետական իշխանությունը

քաղաքական -հարցերի հետ առաջնակարգ տեղ էին տալիս: նաև

ժողովրդական լուսավորության, կուլտուրայի, ժողովրդին գրագետ

դարձնելու, գիրքը մասսաների մեջ տարածելու խնդիրներին:

Վ. Ի. Լենինը մեծ նշանակություն է տալիս գրադարանային

գործի կազմակերպմանը: Վ. Ի. -Լենինի ստորագրությամբ մի շարք

պետական կարևոր օրենքներով ու որոշումներով անհրաժեշտ

բարձրության վրա դրվեց գրադարանային գործը: Վ. Ի. Լենինը

գրադարանային գործի դրվածքը համարում էր երկրի կուլտուրա-

կան մակարդակի ցուցանիշներից մեկը,- ասում է Նադեժդա՝Կոս-

տանտինովնա Կրուպսկայան, որը մեծ աշխատանք է կատարել

գրադարանային գործի զարգացման ասպարեղում: <<Ինչ կարելի է

անել ժողովրդական կրթության -համար>> հայտնի հոդվածում

:... Ի. Լենինը գրում է... <<Հանրային գրադարանի փառքն ու պար-

ծանքը տեսնել ոչ թե այն բանում, թե ինչքան հազվագյուտ բաներ

կան այնտեղ,; ինչքան 16-րդ դարի որևէ հրատարակություններ

կամ:10-րդ- դարի ձեռագրեր, - այլ նրանում, թե որքան լայն -րրջա-

i

i

նառություն ունեն գրքերը ժողովրդի մեջ, ինչքան նոր.=ընթերցող+
ներ են ներգրավված, որչափ արագ: է բավարարվում գրքի ամեն.

մի պահանջ, ինչքան գիրք է դուրս տրված, ինչքան երեխաներ են
ներգրավված ընթերցանության և գրադարանից օգտվելու: հաւ
մար...D1;

Սովետական իշխանության առաջին տարիներին ինչպես Մոս-
կվայից, այնպես էլ Բաքվից. ստացվեցին մեծ քանակությամբ
ռուսերեն և հայերեն գրքեր:

Դիլիջանի գրադարանը հարստացավ զգալի չափով նոր,
սովետական գրականությամբ, որտեղ, ճիշտ է, քաղաքական գրա-
կանությունը գերակկռող. տեղ էր գրավում, բայց կային և մեծ չափով:
բնագիտական և գեղարվեստական գրքեր: Սովետական. կարգերի
առաջին օրերին բռնագրավվեցին ինժեներ Յարալյանի և Իշխան
Ճավճավաձեի կալվածքի հետ նաև նրանց անձնական գրադա-
րանները: Հայերեն և ռուսերեն գրքերը հանձնվեցին Դիլիջանի
գրադարանին, իսկ օտար լեզուներով (ֆրանսերեն, անգլերեն)
գրքերը ուղարկվեցին Երևան, . ռեսպուբլիկայի կենտրոնական
(այժմ Մյասնիկյանի անվան). գրադարանին:

Դիլիջանի երիտասարդ կոմունիստները, երիտասարդները,
մանավանդ աղջիկները, մեծ օժանդակություն ցույց տվեցին

-
գրադարանին: Նրանք նվիրատվության կարգով մեծ քանակու-
թյամբ գրքեր հավաքեցին գրադարանի համար:

Գրադարանը հարստացավ ու դարձավ կոմունիստական դաս-
տիարակության, սովետական կարգերի ակտիվ պրոպագանդայի,
ագիտացիայի վայր: Ամեն օր տեղի էին ունենում զրույց-ընթեր-
ցանություններ, զեկուցում-դասախոսությունն գրական քըն.
նարկումներ:

Սովետական իշխանության որոշումները ընթերցվում ու մաս-
սայականացվում էին գրադարանի ակտիվիստների միջոցով: Գը՝
րադարանը կազմակերպում էր մեթոդական օգնություն ագիտատոր-
պրոպագանդիստներին:

Գրադարանը դարձավ պետական հիմնարկ իր բյուջեյով և իր
հաստիքային աշխատողներով: Մեծ ուշադրություն էր դարձնում՝
գրադարանի վրա ընկեր Արքանազ Մռավյանը, որը որպես ար-

1) Լենին Վ. Երկեր 4-րդ հրատ., հատ. 19. էջ՝ 334--335: ...
11

© National Library of Armenia



տակարգ լիազոր գտնվում էր Դիլիջանում: Նա ակումբում և գրա-
դարանում հաճախ փայլուն դասախոսություններ էր կարդում մի-
ջազգային դրության, դաշնակցության ոճրագործ քաղաքականու-

թյան մասին: Նա խոսում էր սովետական երկրի հեռանկարների,

ժողովուրդների ինտերնացիոնալ բարեկամության մասին:
Գրադարանում ելույթներ էին ունենում Հովսիի Պողոսյանը,

որը <<Կարմիր Դիլիջան>> թերթի խմբագիրն էր, Մոսկվայից նշա-
նակված արտակարգ լիազոր Լազյանը, Աբիտ Ալիմովը ու պատաս-
խանատու ընկերներ, որոնք քաղաքական անց ու դարձի շնորհիվ
մնում էին Դիլիջանում մի քանի օր, կամ շաբաթ: Պրոչետարա-

կան բանաստեղծ Հակոբ Հակոբյանը Դիլիջանի ակումբում կար-
դում էր իր բանաստեղծությունները: Հետագայում Դիլիջանի գը-
րադարանն են այցելել և հետաքրքրվել նրա աշխատանքներով

ընկերներ՝ Հայկազ Կոստանյանը, Սահակ Տեր-Գաբրիելյանը, Ա-

ղասի Խանջյանը և շատ ու շատ ուրիշներ:

1921 թվի մարտ ամսին Թիֆլիսից Դիլիջան եկավ, Երևան

անցնելու համար, հայ մեծանուն.բանաստեղծ Հովհաննես Թու.
մանյանը: Դաշնակների ավանտյուրիստական ազգաջինջ կռիվնե՝

րը զայրացրել էին խաղաղության բարեկամ, մեծ բանաստեղծին:

Հովհաննես Թումանյանը հույս ուներ, որ հասնի Երևան կարող է
կանգնեցնել խելագարության հասած դաշնակների դավաճանա-
կան կռիվները: Նա չգիտեր, որ ինքն էլ կբանտարկվեր: Սաստիկ

բուքի ու ձյան պատճառով նա մի քանի օր մնաց Դիլիջանում: Մեծ
հետաքրքրությամբ նա ծանոթացավ այն գրականության հետ, որ
ստացվել էր Մոսկվայից: Ոգևորությամբ էր խոսում Հովհաննես

Թումանյանը նոր հրատարակությունների, մանկական գրականու-
թյան նոր վերելքի մասին, նա համոզված էր, որ իր իղձերը կի-
րականանան սովետական երկրում: Հիացած Դիլիջանի բնությամբ,
Հովհաննես Թումանյանը փայլուն ապագա էր տեսնում այստեղ:
որը պետք է հարստանար ամառանոցներով ու սանատորիաներով:

1925 թվին Ռուսաստանի Լուսավորության ժողկոմ Ա. Վ.
Լունաչարսկին եղավ Դիլիջանում և այցելեց Դիլիջանի տեսարժան

վայրերը, ինչպես նաև դպրոցը, գրադարանը: Նույն թվին գը՝
րադարանն այցելեց հայտնի ճանապարհորդ, բևեռագիտ Ֆրիտիոֆ

Նանսենը: Ակադեմիկոս Մառը նույնպես եղավ Դիլիջանի գրադաւ
րանում:

1928 թվին Դիլիջան այցելեց ռուռ մեծ գրող, հայ՝ ժողովրդի
անկեղծ բարեկամ Մաքսիմ Գորկին: Ընկեր Մռավյանի հետ նրանք
այցելեցին դպրոցը, գրադարանը և սանատորիան: Երբ Դիլիջա-
նում տեղի ունեցավ ժողովրդական ինքնաբուխ միտինգ Գորկուն
ողջունելու համար և ժողովուրդը ծաղիկների փնջերով լցրեց նրա
ավտոն, մեծ գրողն այնպես հուզվեց, որ չկարողացավ խոսել:
Սրբելով իր արցունքները, նա հազիվ շշնջաց, որ ինքը հետո կգրի:
Եվ իսկապես, 1929 թվին <<Наши достижения» ամսագրի համարում
լույս տեսավ Գորկու հոդվածը Սովետական Միության մի շարք
վայրերի այդ թվում և Դիլիջան կատարած ճանապարհորդության
մասին:

Հայաստանի և հայ ժողովրդի մասին այդ հոդվածում նա ար-
ժեքավոր դիտողութույններ է գրել:

Խաղաղ շինարարության տարիներին գրադարանն իր աշխա-
տանքը ենթարկում է երկրի ինդուստրալիզացիայի շահերին, ա -

մենուրեք օգնում է բարձրացնելու աշխատավորների կուլտուր-կըր-

թական մակարդակը: Օրըստօրե ավելի նոր խավեր են ընդգըրկ-
վում ընթերցանության մեջ: Կազմակերպվում են դասախոսու-
թյուններ, զրույցներ, բարձրաձայն ընթերցանություններ սոցիա-
լիստական շինարարության բուռն հաջողությունների, կուլտուրայի

և արվեստի զարգացման հարցերի վերաբերյալ:

Հայրենական Մեծ պատերազմի տարիներին գրադարտնն իր
աշխատանքը ենթարկեց ռազմաճակատի շահերին, ավելի ակտիվ
պրոպագանդեց ռազմապաշտպանական, մեր Հայրենիքի հերոսա-

կան անցյալի, ռազմաճակատի և թիկունքի հերոսական սխրա.
գործությունների վերաբերյալ գրականությունը:

Սակայն պետք է նշել, որ այդ տարիներին գրադարանում

աշխատանքի էին անցել պատահական մարդիկ, որոնց անբարե-
խղճության պատճառով տեղի ոմնեցավ գրքային ֆոնդի որոշ կո-

րուստ>
1947 թվին նորից սկսվում է գրադարանի նորմալ կյանքը: Կազ-

մըվեց գրքամատյաններ, ուր գթանցվեցին բոլոր գրքերը: Սկըս-

վեց նոր կատալոգի կազմակերպումը: Անհրաժեշտ էր ձեռք առնել

արագ միջոցներ գրքի ֆոնդը հարստացնելու, հայ և ռուս կլասիկ..
ների երկերով գրադարանը ապահովելու համար: Դիլիջանում գոր՝
ծում են երեք միջնակարգ դպրոցներ, կան-- բազմաթիվ ուսուցիչ-

13

© National Library of Armenia



ներ, բժիշկներ, փնժեներներ, գյուղատնտեսներ, որոնք գրքի մեծ
պահանջ ունեին: Ազգաբնակչությանը պետք էր կապել գրադարանի
հետ, ունենալ ընթերցողների կայուն կազմ: Շենքի վատ վիճակը,
ընթերցասրահի անհարմարությունը պահանջում էին արտակարգ
միջոցներ և համառ աշխատանք:

1948 թվին լրացավ գրադարանի քառասուն տարին: Գրադա--
րանն իր առաջ նպատակ դրեց տոնել 40-ամյակը և այդ առիթը
օգտագործել գրքային ֆոնդը 10-000-ի հասցնելու համարէ Այդ
գործում առաջին հերթին օգնեցին գրադարանի ընթերցողները, Դի-
լիջանի շրջանային ԼԿԵՄ կոմիտեն, Գործկոմի ֆինբաժինը և մեծ
չափերով շրջանի <<Ստալինյան արշավ>> թերթը: <<Ստալինյան ար-
շավ>> թերթը պարբերաբար տպագրում էր նյութեր գրադարանի
40-ամյա հոբելյանի ու ստացված նվերների մասին, նշելով նը--
վիրատուների անունը, ազգանունը և նվիրած դրքերի քանակը:
Այդպես 1948 թվի ապրիլի 5-ին N 14-ում տպագրված է <<Գրա-
դարանի հիմնադիրներից մեկը նրա առաջին գրադարանավար
ուսուցիչ Հովհաննես Զաքարյանը նվիրել է 5 անուն գիրք>>:

1948 թ. մարտի 8-ին 10-ում Մյասնիկյանի անվան գրա-
դարանից, Լուսավորության մինիստրությունից ստացված նվերնե
րի հետ նշվում է, որ <<Ղազարոս Աղայանի դուստր Անահիտ Աղա--
յանը նվիրել է մի քանի կտոր թանկարժեք գրքեր իր հոր և Խ.
Աբովյանի գրվածքներից»:

Աղայանի դուստր Լուսիկ Սարյանը գրադարանին որպես
թանկագին հիշատակ նվիրաբերել էր իր ծնողների 1886 թվի լու-
սանկարը: Սարգիս Սարյանը նվիրում է Սալտիկով-Շչեդրինի
գրքերը՝և այլն:

Համարներից մեկում թերթը տպագրել է Ղազարոս Աղայանի
ու Հովհաննես Թումանյանի լուսանկարը փոքրիկ ոտանավորի
հետ:

Գրադարանի 40-ամյակի առթիվ, նվիրատվության կարգով,
գրքեր ստացվեցին Երևանի Մյասնիկյանի անվան Հանրային
գրադարանից, Ուսուցիչների վերապատրաստման ինստիտուտից,
Նախադպրոցական կաբինետից, Լուսավորության մինիստրությու-
նից, Գրադարանային վարչությունից, Գրադարանային կոլեկտո-
րից, Աղայանի ժառանգներից, Դիլիջանի ընթերցողներից և ուրիշ-
ներից:

Միջոցներ են ձեռք առնվում ընթերցողների մոտ եղած ժամ-
կետանց գրքերը ետ վերադարձնելու, ընթերցողների չորցրած
գրքերի փոխարեն նոր գրքեր ստանալու գործում: Բացատրական
լայն աշխատանք է տարվում գրքերը մաքուր պահելու,; խնամքով
կարդալու, վերանորոգելու ուղղությամբ:

Գրագարանի շենքը

Կոմերիտմիության շրջկոմը առանձնացրեց տասը աղջիկների,

որոնք շուրջ մի տարի զբաղվեցին գրքերի մաքրման, վերանորոգ-
ման, կորցրած էջերը արտագրելու մանրակրկիտ աշխատանքնե-
րով: Ընթերցողներին առաջարկվում է գրքերի էջերը չծալել, այլ
գործածել էջանիշներ էջը հիշելու համար, գիրքը գրադարանից
տուն տանել և բերել լրագրի մեջ փաթաթած: Մատը չտանել բերա-
նը թրջել և ապա էջը շրջել, բացատրվում է, որ այդպես ոչ միայն
գիրքն է կեղտոտվում, այլ ընթերցողը բազմաթիվ բացիլներ է կուլ
տալիս, եթե դրանք կան գրքերի մեջ: Մի շարք նման միջոցառում-
ների շնորհիվ գրքային ֆոնդը շրջանառությունից հետո սկսեց ան.
վնաս վերադառնալ գրադարան, նոր ընթերցողները սովորեցին
զգուշությամբ և խնամքով վարվել գրքերի հետ:

Սովետական ընթերցողը շատ, հեշտ ենթարկվում է կանոննե-

րին, եթե գրադարանի աշխատողները ձևականորեն չեն մոտենում

հարցին, այլ համբերատար կերպով ամեն օր շարունակ բացատրում
են այդ կանոնների անհրաժեշտությունը՝ հանրային կուլտուրա-

կան արժեքները պահպանելու համար: <<Գիրքը ձերն է, պետք է
պահպանեք, խնամեք նրանց>>,- հաճախ ասվում էր ընթերցողնն--

րին: Ընթերցողների մի ստվար մասը դառնում է գրքի իսկական
բարեկամներ, օգնում գրադարանի աշխատողներին գրքերի պահ-

պանության և պրոպագանդայի գործում: Հանվում են մաշված, ի -

րենց արժեքը կորցրած գրքերը և չնայած դրան տարեց-տարի ա-
ճում է գրքի ֆոնդը:

Ընթերցասրահում:

1958 թվի օգոստոսին գրադարանը տոնեց իր հիսունամյակը:
Այդ պահին նա արդեն ուներ 43.917 գիրք, որից 20.556 հայերեն և
23.361 ռուսերեն:

Այժմ գրադարանը ունի 44.660 կտոր գրականություն գիտու-
թյան բոլոր ճյուղերի վերաբերյալ, չնայած նրան, որ վերջին 2
տարվա ընթացքում դուրս են գրվել ավելի քան 3.000 կտոր հնացած
և ավելորդ գրքեր:

Գրադարանը ստանում է 84 անուն թերթեր, ամսագրեր, հա -

յերեն և ռուսերեն լեզուներով:
Ժուռնալները ստացվում են Հայաստանից, Մոսկվայից և Դե-

մոկրատական ռեսպուբլիկաներից: Գրադարանը զանազան ժամա-
նակներում ունեցել է մի շարք հանրակրթական խմբակներ: Խըմ.
բակների մի մասը աշխատել է որոշ ժամանակ, ապա դադարել,
սակայն հայ-ռուս գրականության խմբակները միշտ էլ գործել են:

Գրադարանում գործել են հետևյալ խմբակները. հայոց լեզվի
ու գրականության (ղեկավարներ՝ Լևոն Զաքարյան, Վասիլյան), ռու
սաց լեզվի-գրականության (ղեկավարներ՝ Սեդա Ստեփանյան, Բ.
Սիմյոնով), անգլերեն լեզվի (ղեկավար՝ Օվսաննա Գեօղլանյան):
Նկարչական խմբակի ղեկավար՝ երիտասարդ նկարիչ Հովհաննես
Շարամբեկյան, որը միևնույն ժամանակ խմբակի անդամների հետ
ձևավորում էր գրադարանի <<Ընթերցող>> պատի թերթը, գրում լու
զունգներ, պլակատներ: Աշխարհագրական, տեղագրական-գավա-
ռագիտական և ձեռագործի (2-3) խմբակները ղեկավարում էի
ես: Թվում է թե գրադարանին կից ձեռագործի խմբակ չպետք է լի-
նի, գուցե և այդ այդպես է: Սակայն այս կոնկրետ դեպքում տվյալ
խմբակը կազմակերպվել էր տնային տնտեսուհիներից, նոր ընթեր-
ցողներ ներգրավելու նպատակով: Խմբակի անդամ կարող էր լինել
միայն այն կինը կամ աղջիկը, որը գրադարանից գրքեր էր վերցնում
տանը ընթերցելու համար: Ամեն մի խմբակի անդամների թիվը
հասնում էր 20-ից մինչև 30-ի: Ձեռագործի պարապմունքների ժա-
մանակ տեղի էին ունենում դասախոսություններ, զրույց-ընթեր-
ցանություններ, հարց ու պատասխանի երեկոներ: Զրույցները կը-
րում էին բազմապիսի բնույթ՝ սկսում էինք ձեռագործից, հագուս.

տից, մուրաբա եփելուց, ճաշեր պատրաստելուց, թթու դնելուց,
երեխա խնամելուց և անցնում տեխնիկական, գրական, քաղաքա.
կան հարցերին: Ընթերցվում էին Վ. Ի. Լենինի, պարտիայի ու կա-
ռավարության մյուս ականավոր գործիշների հոդվածները, ճա-

ռերը, ասույթները կանանց, սովետական իրավակարգի, կանանց

իրավունքների, ինչպես նաև գրքի ու ընթերցանության հարցերի

վերաբերյալ Այդ ձևով մոտ 200 կին ու աղջիկ սովորեցին ասեղ-

նագործություն, հասան որոշ վարպետության և կապվեցին գրադա-

րանի հետ: Դրանցից լռերը,դդարձան գրադարանի ակտիվիստ-
-ос. Библиото

-ները: Կանանց ասեղնագործ աշխատանքները մի քանի անգամ ցու
ցադրվեցին գրադարանում կանանց միջազգային տոնի՝ մարտի

.-- առթիվ: Ցուցահանդեսները գրավել էին մեծ թվով դիտողների,

որոնց հաջողվեց նույնպես կապել գրադարանի հետ:

Տեղագրական-գավառագիտական խմբակը ուսումնասիրել է
Դիշիջանի անցյալը, Դիլիջանի դերը Հայաստանում ռևոլյուցիոն

_շարժման և սովետական կարգեր հաստատելու գործում: Կազմա.-

կերպվել են էքսկուրսիաներ դեպի անտառը, ուր ընդհատակյա կու

մունիստական կազմակերպության հավաքներն են տեղի ունեցել,

դեպիԴիլիջանի շրջակայքը (Բլդան չայի), Դիլիջան գետակի ձորը,

ուր կա հանքային ջրի գործարան և որից վերն անտառի մի բացա.
տում գտնվում են Ջուխտակ վանքերը:

Խմբակը նկարչական խմբակի հետ էքսկուրսիա էր կատարել

Գոշ, ուր գտնվում է 13-րդ դարի գիտնական-գրականագետ Մխի.

_թար Գոշի գերեզմանը, գետիկի վանքերն իրենց հայտնի խաչքարև-

րով (որի մեջ մեծ խաչքարը հայկական արվեստի փայլուն օրինակն

է, երկրորդ խաչքարը կոտրված, գտնվում է Երևանի պատմության
.

թանգարանում): Ի դեպ նշենք, որ 13-րդ դարում Գոշում գրաղա-
րանի համար հատուկ շենք է կառուցվել: Խմբակի անդամները ծա-

նոթացել են նաև Հաղարծնի վանքերի հոյակապ ճարտարապետու-

թյան հետ:
Այդ կարգի էքսկուրսիաները օգնել են մասնակիցներին, մոտի.

կից ծանոթանալու Դիլիջանի շրջակայքի հարստությունների հետ:

Շամլուղ գետի հոսանքով վեր բարձրանալով, խմբակի ան-
է՝ դամները հասել են մինչև Խրտանոց (խառատանոց) կոշվող ձո-

րակները, գտել են պղինձ, հալոցքի հետքեր: Եղել են մոտակա

_բլուրների վրա, որոնց ընդերքում կան վառվող շերտաքարեր: Այո
շերտաքարերի նմուշները այրել են գրադարանի վառարանում:

Հետագայում, երբ Դիլիջանում բացվել գավառագիտական
թանգարան, այդ աշխատանքները փոխադրվել են թանգարան:

Գրական խմբակները գործել են տարիների ընթացքում և հե-

տաքրքի՞ր աշխատանք են տարել ընթերցողների մեջ: Խմբակների
ղեկավարները և անդամները հանդես են եկել զեկուցումներով,
քննության են առել նոր լույս տեսած հայ և ռուս գրողների երկն-
րը, ինչպես նաև դասական գրողների երկերը, և գրականագիտու-
թյան մի շարք խնդիրներ: Խմբակի պարապմունքները, որին մաս-

նակցում են Դիլիջանի միջնակարգ դպրոցների ավարտական չխմբը
աշակերտները, օգնում են գրական երկերի խորը Դւսումնասիրու-

թյանը: Պատահական չէ, որ խմբակի բոլոր անդամները: հաջող

կերպով հանձնում են համարյա բոլոր առարկաների քննություննե-

րը: Գրադարանի ակտիվ ընթերցող աշակերտները ոչ մի առարկա

յից անբավարար գնահատական չեն ստանում, նրանք սիստեմա:

տիկ կերպով բարձրացնում են իրենց ուսման. առաջադիմությունը:

Ռուս գրականության խմբակը, բացի գրականության հարցեւ
րից, պարբերաբար զբաղվում. է նաև արվեստի տարբեր -բնագա-

վառների--երաժշտության, կերպարվեստի հարցերով, ծանոթանում

սովետական և արտասահմանյան արվեստագետների -կյանքի և
ստեղծագործությունների հետ: Այդ կապակցությամբ կազմակերպ-

վում են գեղարվեստական ցուցահանդեսներ, կինոդիտումներ:

Խմբակի միջոցով բազմաթիվ ընթերցողներ ծանոթանում են

մանակի հայ, ռուս և օտարերկրյա գրականության լավագույն - եր-

կերի հետ: Կինո դիտումներից հետո սովորաբար դրադարանում տե-,

ղի է ունենում կոլեկտիվ քննարկում: - -

Գրական խմբակի պարապմունքները միշտ էլ անցել են աշ-
խույժ_ և. գրավել են բազմաթիվ ընթերցողների: Գրադարանն՝ ամեն

կերպ <օգնում է ընթերցողին, տիրապետելու ռուսաց լեզվին: Այդ
նպատակով գրադարանում հատուկ տախտակի վրա փակցվել. են

լրագրերից վերջին լուրեր, կարճ տեքստեր հայերեն և ռուսերեն

լեզուներով, միմյանց կողքի: Ընթերցողներին առաջարկվում էր

կարդալ երկու տեքստերը կամ միայն ռուսերենը և բանավոր

թարգմանել, օգտվելով հայկական տեքստից: Հայ ընթերցողներին

հայերեն գրքերի հետ .րրվում են ռուսաց լեզվով սկզբում փոքրիկ

գրքույկներ, ապա ավելի մեծ գրքեր: Ռուսերեն գրքի հետ տրվում

էր նաև-նույն գրքի հայերեն թարգմանությունը:

Մեկ-երկու տարի որոշ ընթերցողների հետ պարբերաբար աշ-

խատելուց հետո նրանք ի վիճակի են լինում ինքնուրույն կերպով

աղատ կարդալ և հասկանալ .ռուսերեն տպագրված երկը: Այդպես

հաճախ հայկական ,դպրոցի 10-րդ դասարանցիները ազատ .կար-

դում. էին.Տուրգենևի, Տոլստոյի, Մ. -ոոկու և. նորագույն գրոցների

երկերը ռուսերեն լեզվով:

: Գրադարանում -հատուկ աշխատանք է, տարվել ընթերցողների

it

հետ բառարաններից ու հանրագիտարաններից, տեղեկատու ժո-

վածուներից օգտվելու ասպարեզում:

Գրական և այլ նյութերի մասին դասախոսությունները տեղի

են ունեցել հատուկ մշակված պլանով, որը հատկապես աշխու-

ժացել է ամառվա ընթացքում, երբ Դիլիջանում հանգստացող շատ

գիտնականներ, գրականագետներ, արվեստագետներ սիրով հա-

մաձայնվել են դասախոսել հետաքրքիր հարցերի մասին:

Գրադարանում միշտ տեղի են ունենում զրույց-ընթերցանու-

թյուններ: Առանձնապես հետաքրքիր են անցնում գրական երե-
կույթ-ցերեկույթները և ընթերցողների կոնֆերանսները: Այդ միջո.

ցառումների ժամանակ հանդիպում են ունեցել մի քանի գրողների

և գրականագետների հետ, Սերո Խանզադյանի, Ամինե Ավդալի,

Նոր-Այրի, Սեկոյանի, Հրաչյա Քոշարի, Ռուբեն Զարյանի և ուրիշ-.

ների հետ: Այդ հանդիպումները անցել են շատ բովանդակալից և

օգնել են կենդանի կապ ստեղծել դրողի, գրականագետի և ըն-
թերցոզների միջև: Նման ամեն մի հանդիպում գրողի հետ ոչ
միայն ուրախություն է պատճառում ընթերցողին, այլև նոր լիցք
է տալիս գրողին, նոր ոգևորություն ու գրական նոր հղացումներ,

գեղարվեստական նորանոր պատկերներ: Գրողը պետք է միշտ կեն-

դանի կապ պահպանի իր ընթերցողի հետ, լսի ընթերցողի կարծի-

քը, նրա հույզերն ու ապրումները, ցանկությունները: Պետք է ցան-

կանալ, որ այդպիսի հանդիպումները լինեն ավելի հաճախ:

Ցավով պետք է նշել, որ մեր -գրողներից շատերը դժկամու-
թյամբ են գնում դեպի ընթերցողները և հեռու են կանգնած գրա-
դարաններից:

Ընթերցողների կոնֆերանսներում բացի գրական երկերից,
քննարկվել են նաև մաթեմատիկական, տեխնիկական, գյուղա-
տնտեսական գրքեր: Չափազանց հետաքրքիր են անցել աշխար-

հագրական հարցերին նվիրված կոնֆերանսները: Ընթերցողներն

իրենց ելույթներում խոսել են տարբեր աշխարհամասերի, երկրնև-

րի, ժողովուրդների մասին: Պատմելիս ընթերցողները օգտվել են
քարտեզներից և բազմաթիվ գեղարվեստական նյութերից, նկար-
ներից: Կոնֆերանսներին զուգընթաց ընթերցողները գրադարա-
նավարների և կոնֆերանսի ղեկավարի օգնությամբ կազմակեր-
պել են ցուցահանդեսներ:

<<Մեր կայանները Սառուցյալ Օվկիանոսում>> վերնագիրը կրող

20

ցուցահանդեսի համար մի խումբ ընթերցողներ պատրաստել էին

սառույցի վրա գտնվող կայանի մակետը: Մակետը՝ այնպես էր
պատրաստված, որ նայողը ստանում էր կայանի ճիշտ պատկերը:

Սա՞ռցե տուն, օդերևութաբանական կայանի կողքին չէր մոռացված

ինքնաթիռը, հյուսիսային արջը, շունը: Մակետը մեծ տպավորու-

թյուն թողեց ունկնդիրների վրա և երկար ժամանակ ցուցահանդե-

սի հետ միասին դրավում էր ընթերցողների հետաքրքրությունն ու

ուշադրությունը:
Որպեսզի շատ ընթերցողներ մասնակցեն կոնֆերանսին և որ-

պեսզի մասնակիցները շատ խոր և լուրջ աշխատեն, մենք ընտ-

րեցինք մի թեմա. <<Ռուս մարդկանց անունները աշխարհի քար-

տեզի վրա>>: Հիմնականում օգտվեցինք Բենդերի համանուն գըր-

քից հարցացուցակի և վայրերի անունների համար:- Բացի դրանից,

օգտվեցինք մեծ քանակությամբ աշխարհագրական գրքերից, հատ-

կապես անվանի մարդկանց ճանապարհորդություններից, նրանց

կենսագրություններից: Տրամադրվեցին բազմաթիվ քարտեզներ,

բառարաններ, հանրագիտարաններ, ալբոմներ: Կոնֆերանսի մաս-

նակիցները, թվով մոտ քառասուն հոգի, մի քանի շաբաթ ուսում-

նասիրեցին իրենց զեկուցման նյութը՝ կղզիները, գետերը, լեռնե-

-րը, աշխարհամասերը: Ցուցափեղկնրում դրվեցին աշխարհագրա-

կան գրքեր, ժուռնալներ, հանրագիտարաններ, պատերին փակ-

ցվեցին քարտեզներ: Կոնֆերանսի ղեկավարից ստանալով մի շարք

աշխարհագրական անուններ, ըընթերցողը երբեմն մի քանի ժամ

որոնում էր գտնելու այդ վայրը քարտեզի վրա: Մի քարտեզի

վրա չէր լինում, .մյուսի վրա. էր որոնում ու գտնում:- Գտնելուց հե-

տո կարդում էր այդ վայրի մասին եղած գրականությունը և պատ-

րաստում իր ելույթը: ...

Կոնֆերանսը, որ նախօրոք լավ պատրաստված էր, գրավել

էր մեծ բազմություն: Սեղանի վրա դրված էր մեծ գլոբուսը: Ամեն

մի զեկուցող հաստատ քայլերով մոտենում էր քարտեզին և ցու-

ցափայտը ձեռքին ցույց տալիս իր վայրը ու հակիրճ կերպով

պատմում այդ վայրի մասին, թե ում անունով է, երբ է այդ վայրը

ստացել իր անունը: Հետաքրքիր ու բովանդակալից հաղորդումնե-

րը հաջորդում էին իրար:

Գրքի պրոպագանդայի այդ էֆեկտիվ. մեթոդը հաջողությամբ

կիրառվում է նաև հասարակական-քաղաքական, տեխնիկական,
բժշկական, գյուղատնտեսական գրականությունը պրոպագանդելու
նպատակով:

ՀամԼԿԵՄ 40-ամյակի կապակցությամբ գրադարանը անց-
կացրեց ընթերցողների կոնֆերանս <<Լենինյան կոմերիտմիության
պանծալի ուղին>> թեմայով: Ընթերցողներին նախօրոք հանձնարար-

վեց կարդալու Վ. Ի. Լենինի, Ի. Վ. Ստալինի, Մ. Կալինինի, Ն. Կ.
Կրուպսկայայի հոդվածները և ճառերը երիտասարդության մասին:
Միաժամանակ նրանք ծանոթացել են գեղարվեստական այն եր-
-կերի հետ, ուր պատկերված է երիտասարդության կյանքն ու հերո-
սական պայքարը Հոկտեմբերյան Սոցիալիստական Մեծ ռևոլյու-
-ցիայի, քաղաքացիական պատերազմների, Հայրենական Մեծ պա-
-տերազմի տարիներին, ինչպես նաև ստեղծագործ աշխատանքը
-տնտեսական ու կուլտուրական «շինարարության բնագավառում:
Այդ նպատակով կազմվել է գրականության հանձնարարական

ցուցակ, գրքային ցուցահանդես:-
<<Կոնֆերանսը անցավ շատ հետաքրքիր ու աշխույժ: >Կոնֆե-

«րանսից հետո հանձնարարված գրականությունն անցավ ձեռքից-
«ձեռք, շատ ընթերցողների մոտ պահանջ առաջացավ դեպի հասա-

րակական-քաղաքական գրականությունը և չհատկապես ձմարք-

սիզմ-լենինիզմի հիմնադիրների երկերի ընթերցանությունը:
Ճիշտ նույն կերպ ենք վարվել կանանց առաջարկելով կար-

դալ Լենինի ճառերը, գրավոր էլույթները՝ կանանց, նրանց իրա-
Վվունքների, սովետական կարգերի, սոցիալիստական մրցության
-և այլ մատչելի հարցերի մասին: Գրադարանը խմբական պարապ-
-մունքների, կոնֆերանսների միջոցով օգնել է ընթերցողներին սու
վորել խոսել, զրուցել, զեկուցել, մտածել, քննադատել:

<<Հիշարժան տարեթվեր անցկցանելիս շատ անգամ ընթերցող-
«ները իրենք են զրուցել, զեկուցել: Իհարկե գրադարանի աշխատող-
- ները պետք է նման ընթերցողների հետ նախօրոք տանեն համա-
պատասխան աշխատանք, նրանց հանձնարարեն անհրաժեշտ նյու-
թեր: Կենդանի կապը ընթերցողների հետ բարձրացնում է ընթեր-
ցողների ակտիվությունը և ստեղծում բարեկամական հարաբե-
րություններ գրադարանի շուրջը, ապահովում է գրադարանի բու
վոր միջոցառումների հաջողությունը:

Գրքի պրոպագանդայի գործում մեծ դեր են կատարում

գրքային ցուցահանդեսները: Դիլիջանի գրադարանում կան նոր
դրքերի ցուցափեղկեր, ուր անմիջապես ցուցադրվում են ստաց-
ված գրքերն ու ամսագրերը: Կա ցուցափեղկ <<Ինչ կարդալ>> վեր-
նագրով, որտեղ դրված են գրքեր որոշակի թեմաների վերաբեր-
յալ: Կոմունիստական պարտիայի և սովետական կառավարու-
թյան որոշումները, տեխնիկայի, գիտության, արվեստի ու կուլ-
տուրայի բնագավառում մեր երկրի հարաճուն նվաճումները ար-

Զրույց ցուցահանգեսի մոտ:

տահայտված են գունավոր պատկերներով, թվական տվյալներով

ու գեղեցիկ գրած կարճ տեքստերով, որոնք զարդարում են Ղ.

Աղայանի անվան գրադարան-ընթերցարանի պատերն ու ցուցա-
փեղկերը:

Ցուցադրական ագիտացիայի միջոցով այս գրադարանում

լայն կերպով պրոպագանդվում է Սովետական Միության խաղա-

ղասիրական քաղաքականությունը, ինտերնացիոնալ, եղբայրա-

կան կապը ժողովրդական դեմոկրատիայի ռեսպուբլիկաների
հետ: Ցուցահանդեսներում գրքերի հետ միասին օգտագործվում
են գունեղ իլյուստրացիոն նյութեր:

1948_1958 թ. թ. ընթացքում գրադարանը կազմակերպել է

շուրջ 800 ցուցահանդեսներ:
Ղ. Աղայանի անվան գրադարանը մեթոդական օգնություն է

ցույց տալիս քաղաքի և մոտակա ավանների ու գյուղերի, սանա:

տորիաների գրադարաններին: Շրջիկ գրադարաններ են (15 կետ)
ուղարկել պիոներական ճամբարները, Գոլովինո ավանը, <<Նոր

կյանք>, Գորգագործական արտելները: Շրջիկ գրադարանների հետ

միասին սիստեմատիկաբար անց են կացվում զրույցներ, ընթեր-
ցանություններ:

Միջ-գրադարանային աբոնեմենտի կարգով Դիլիջանի քա-

Ընթերցողներն արոնեմենտում:

ղաքային գրադարանը կապված է Հայկ. ՍՍՌ Ալ. Մյասնիկյանի
անվան Պետական դրադարանի հետ: Տեղում բոլոր հեռակայող՝
ները, ինժեներները, բժիշկները և այլ մասնագետները հնարավո-
րություն ունեն գրադարանի միջոցով ստանալու իրենց անհրա--

ժեշտ գրքերը: Պետք է նկատել, որ օգտագործումը կատարվում է
շատ կանոնավոր, մեծ խնամքով պահպանվում ու վերադարձվում
է գրականությունը: Մի քանի տարի Դիլիջանի գրադարանը կապ-

ված էր Լենինգրադի Սալտիկով-Շչեդրինի անվան հանրային գրա-
դարանի հետ, որտեղից ստացվում էին նյութեր հիշարժան տու
ների, նշանավոր մարդկանց, գործիչների կյանքի և ստեղծագոր-
ծության մասին:

Գիրքը ընթերցողին հասցնելը գրադարանից պահանջում է
գիտություն, փորձ և հմտություն: Գրադարանավարը պետք է լինի
զարգացած, բարձր կուլտուրայի տեր, քաղաքավարի, մեղմ. ու
համբերատար: Նա պետք է սիրի գիրքը և ընթերցողին: Գրադա-
րանավարը իր աշխատանքի ընթացքում պետք է ցուցաբերի հու
դատարություն և առանձնակի մոտեցում դեպի յուրաքանչյուր ըն-
թերցողը: Նա պետք է ուշի-ուշով հաշվի առնի ընթերցողների
պահանջները գրքի նկատմամբ և խնամքով կոմպլեկտավորի
գրադարանը նոր լույս տեսած հրատարակություններով:

Սովետական գրադարանավարը չպետք է պարփակվի գրադա-
րանի չորս պատերի մեջ, նա պետք է գնա դեպի կյանք, նոր ըն-
թերցողներ ներգրավի, ուսումնասիրի նրանց պահանջները և հե-
տաքրքրությունները: Գրադարանավարը պետք է. ակտիվ կերպով
միջամտի ընթերցողների ընթերցանության գործին, հանձնարարի
նրա մասնագիտության վերաբերյալ ակտուալ գրականություն, ղե.
կավարի և ուղղություն տա ընթերցանությանը:

Այս տեսակետից ուշագրավ է Դիլիջանի քաղաքային գրադա-
րանի ընթերցողներից մեկի հետ ունեցած զրույցը:

Գրադարանավարը տալով ընթերցողին գեղարվեստական ու
քաղաքական գրքեր՝ հարցրեց, իսկ գյուղատնտեսական գիրք չե՞ք
ուզում:

Ոչ,-- պատասխանեց ընթերցողը:
Գրադարանավարուհին որոշելով նրան անպայման գյուղա-

տնտեսական բրոշյուրներ հանձնարարել, անմեղ հարցրեց.
Իսկ դուք տանը հավեր պահու՞մ եք:
Այո, բայց ճտերը սատկում են:
Ճի՞շտ, ինչու՞:
Չգիտեմ:
Ուզու՞մ եք իմանալ:
Իհարկե,- ասում է ընթերցողը:
Այս րոպեիս ես ձեզ մի բրոշյուր կտամ, կկարդաք և կտես-

նեք թե ինչպես պետք է պահեք ձեր ճտերին, որ չսատկեն:
Ի՞նչ եք ասում:

Այո,- պատասխանում է գրադարանավարուհին և նրան
հանձնարարում է <<Ճտերի խնամքը» բրոշյուրը: Ընթերցողը ուրա-
խությամբ վերցնում է բրոշյուրը:

Երիտասարդ մայրերին գրադարանավարուհին հանձնարա-

րում է գրքեր երեխաների խնամքի մասին:
Հատուկ մոտեցում ունենալով դեպի գրադարանի յուրաքանչյուր

ընթերցողը, նա կարողանում է օր-օրի վրա լայնացնել, խորացնել,
հարստացնել իր ընթերցողների մտահորիզոնը: Ընթերցողներն
իրենք սկսում են պահանջել բրոշյուրներ իրենց հետաքրքրող
հարցերի մասին:

Այսպիսով, բացի գեղարվեստական գրականությունից, շըր-
ջանառության մեջ են դրվում գիտության տարբեր ճյուղերի վերա-
բերյալ գրքեր և բրոշյուրներ:

Գիրք, բրոշյուր տալը գործի կեսն է: Գրադարանավարը
պետք է գիրքը ընդունելիս ընկերական զրույցի միջոցով ստուգի,
թե ընթերցողը գիրքը կարդացել է, թե ոչ, հասկացե՞լ է արդյոք
բովանդակությունը: Հաճախ է պատահում, երբ ընթերցողը վերց-
րած գիրքը բոլորովին չի կարդում: Գրադարանավարի խնդիրն է
պարզել այդ հանգամանքը, միգուցե գիրքը նրան չի հետաքրքրել
կամ նրա համար մատչելի չէ և ըստ այնմ ղեկավարի նրա ընթեր-
ցանությունը:

Գրադարանավարը իր ժամանակը չպետք է խնայի ծանոթա-
նալու ամեն մի ընթերցողի կրթական մակարդակի, զարգացման
աստիճանի, նրան հետաքրքրող հարցի հետ: Միևնույն ժամանակ
գրադարանավարը ինքը պետք է կարդա կամ ծանոթ լինի հանձ-
նարարվող գրականության հետ և կարողանա այնպես ղեկավարել
ընթերցանությունը, որ ընթերցողը զարգանա, ու օր-օրի վրա
բարձրանա նրա ընթերցասիրությունը:

1958 թվականին գրադարանն ուներ շուրջ 1700 մշտական
ընթերցող, որոնց ընթերցանության համար տուն է տրվել ավելի
քան 56.000 կտոր գիրք: Միջին հաշվով յուրաքանչյուր ընթերցող
տարվա ընթացքում կարդացել է 30 գիրք:

Տարեց-տարի աննախընթաց կերպով ավելանում է հասարա-
կական-քաղաքական գրականության տացքը: 1958 թվականին
1957 թվականի համեմատությամբ այն ավելացել է գրեթե 2
անգամ:

26

в
Գրադարանը պատրաստում է բիբլիոգրաֆիկ տեղեկություն-

ներ ու թեմատիկ քարտարաններ: Թե՛ ուսումնական տարվա ըն-
«թացքում, թե՛ մանավանդ դպրոցական քննությունների ժամանակ

գրադարանը կազմակերպում է կոնսուլտացիաներ գրականու-

թյան, լեզվի հարցերի շուրջը բարձր դասարանների աշակերտնե-

րի համար: Կոնսուլտացիաների ընթացքում ղեկավարները առա-

- ջադրում են կարդալ գրքեր, հոդվածներ ժուռնալներից, թերթե-
բից: Բարձրանում է ընթերցողների հարցասիրությունը, ակտիվու-
թյունը: Կոնսուլտացիաները օգնում են աշակերտներին հասկա-
նալու նյութը, ճիշտ կազմակերպելու աշխատանքն ու գիտակից

կերպով վերաբերվելու գրականության հետ: Շատ սերունդներ են
անցել գրադարանի բովից, օգտվել գրադարանի թանկարժեք հա.

րըստություններից: Հարյուրավոր մասնագետներ դարձել են մեր
երկրի վիթխարի կառուցման ստեղծագործ աշխատանքի մասնա-

կիցներն ու կազմակերպիչները, որոնք մինչև այժմ քնքույլ
զգացմունքներով են հիշում իրենց գրադարանն ու գրքերը: Ահա

նրանցից ակադեմիկոս Գագիկ Դավթյանը, դոկտոր-պրոֆեսորներ՝

Վաղինակ և Գրիգոր Շահումյանները, Մուշեղ Սանթրոսյանը,
Շահնազարյանը, Մխիթարյանը, ժուռնալիստ Լևոն Զաքարյանը,

-դպրոցի դիրեկտոր Անուշավան Խաչատրյանը, երիտասարդ գիտ. աշ-

խատողներ Աշո՛տ Պետրոսյանը, Ալիկ Ջնջոյանը և շատ ու շատ

ուրիշներ:
Բազմաթիվ ուսուցիչներ, բժիշկներ, ինժեներներ, գյուղա-

տնտեսներ ու տեխնիկներ մեծ սիրով են հիշում դպրոցն ու գրա-
.դարանը և ինչպես Հ. Թումանյանն է ասում.

Բազմած են շուրջս նրանք ամեն օր...
Ընթերցողները հիշում են Դիլիջանի գրադարանը, որն իրենց

մեջ արթնացրել է սեր դեպի գիրքը, ուսումը, գիտությունը, որը
նրանց առաջ բաց է արել լայն հորիզոններ:

Գրադարանն ունի կատալոգի հատուկ պահարաններ և կատա-

լոգիզացիայի է ենթարկվում ստացված ամբողջ գրականությունը:

Վերջերս այդ աշխատանքը հեշտացել է, որովհետև ստացվում են

Հայկ. ՍՍՌ պետական գրապալատի հրատարակած տպագիր

կատալոգային քարտերը:
Գրադարանն իր խորհուրդներով օգնում է նաև անհատ ընթեր.

ցողներին սեփական գրադարան կազմելու սիրած, դուր եկած գրա-
կանությունը ձեռք բերելու գործում:

Գրադարանն իր լավագույն աշխատանքի շնորհիվ միշտ ար-
ժանի տեղ է գրավել մասսայական գրադարանների ստուգատես-

ներում:
1958 թվականի մասսայական գրադարանների ռեսպուբլի-

կական ստուգատեսի ժամանակ Դիլիջանի քաղաքային գրադարա-
նին շնորհվեց «Ռեսպուբլիկայի լավագույն քաղաքային գրադա-
րան»-ի կոչում, հանձնվեց համապատասխան դիպլոմ:

Գրադարանի վարիչ Լենա Հովհաննիսյանը և ընթերցասրահի

վարիչ Լուսյա Եսայանը պարգևատրվեցին ՍՍՈՄ Կուլտուրայի
.

մինիստրության պատվոգրով և Մոսկվա--Լենինգրադ էքսկուր-
սիայի ուղեգրով:

Դիլիջանի քաղաքային գրադարանն իր հիմնական խնդիրն է
համարում պրոպագանդել ՍՄԿՊ XXI համագումարի պատմա-
կան որոշումները, պարզաբանել Կոմունիստական պարտիայի
ու սովետական կառավարության քաղաքականությունը և որոշում-

ները, պարտիային ու պետությանը ակտիվ օգնություն ցույց տալ
սովետական մարդկանց դաստիարակության և կոմունիստական

գիտակցության ու կուլտուր-տեխնիկական մակարդակի բարձրաց.
ման ասպարեզում:

Նա իրավմամբ դարձել է քաղաքական, հանրակրթական, գի--
տա-տեխնիկական, գյուղատնտեսական և պրոֆեսիոնալ գիտելիք-
ների մասսայական պրոպագանդայի իսկական օջախ:

Խմբագիր - Հ. Կ. Կոստիկյան

Կոնտ. սրբագրիչ՝ Ա. Գեվորգյան

Տեխն. խմբ. Հ. Մանվելյան (
ՎՖ 00914 Պատվեր 836 Տիրաժ 1000

Հանձնված է արտադրության 10[XII 1959 թ.
Ստորագրված է տպագրության 28]I 1960 թ... Ազգային գրադարան

Թուղթը 60X841/16 Տպագրական 1,75 մամուլ, հրատարակչ 1,2 մամուլ:
I I I I I I I I I I

Հեղ. 1 մամուլ:
Գինը 1 ու

ՀԱՍՌ Կուլտուրայի մինիստրության գլխհրատի II տպարան, Երևան, NL@142168
Կնունյանցի 8;

ԳԻՆԸ 1 Ռ.

